
PREÁMBULO  

As Prácticas académicas externas son esenciais no desenvolvemento das competencias do 

alumnado, situándoo en ámbitos reais de traballo nos distintos niveis de atención sanitaria, 

permitindo a mellora das capacidades para transferir e combinar coñecementos, habilidades 

e destrezas requeridas no exercicio profesional. 

 

A presente normativa regula as Prácticas Externas curriculares y extracurriculares do Grado 

Fisioterapia da Universidade de Vigo no marco do regulamento das Prácticas Académicas 

Externas do estudantado da Universidade de Vigo, aprobada en el Consello de Goberno do 

29 de abril de 2021 e modificado no consello de Goberno de novembro de 2023. 

 

CAPÍTULO I. DEFINICIÓN, OBXETO E REQUISITOS XERAIS DAS PRÁCTICAS 

EXTERNAS 

 
 

Artigo 1. Obxecto, réxime xurídico 

 

1. O obxecto do presente regulamento é o ordenamento das prácticas académicas externas 

do alumnado da Facultade de Fisioterapia tendo en conta a normativa vixente: 

 

- Real Decreto 1971/2010, do 30 de decembro , polo que se aproba o Estatuto do estudante 

universitario. Artigos 8 e 9 que recoñecen o dereito de realización de prácticas curriculares e 

extracurriculares do estudantado de grao e mestrado. 

- Real Decreto 1493/2011 do 24 de outubro, polo que se regulan os termos e as condicións de 

inclusión no réxime xeral da Seguridade Social das persoas participantes en programas de 

formación. 

- Real Decreto-lei 8/2014, do 4 de xullo, de aprobacións de medidas urxentes par ao 

crecemento, a competitividade e a eficiencia (disposición adicional vixésimo quinta: 

bonificación á Seguridade Social polas prácticas curriculares externas do estudantado 

universitario). 

- Real Decreto 592/2014, do 11 de xullo, polo que se regulan as prácticas académicas externas 

do estudantado universitario. 

- Real Decreto 822/2021, de 28 de setembro, polo que se establece a organización das 

ensinanzas universitarias e do procedemento de asegurar a súa calidade. 

- Real Decreto-lei 2/2023, do 16 de marzo, de medidas urxentes para a ampliación de dereitos 

dos pensionistas, a redución da fenda de xénero e o establecemento dun novo marco de 

sostibilidade do sistema público de pensións. Disposición adicional 52: inclusión no sistema 

de Seguridade Social de alumnado que realice prácticas formativas ou prácticas externas 

incluídas en programas de formación. 

 

Artigo 2. Ámbito de aplicación 

 

1. Entran dentro do ámbito deste regulamento as prácticas realizadas por: 

a) O estudantado matriculado no Grao en Fisioterapia.  

b) O estudantado procedente doutras universidades españolas ou estranxeiras que, en 

virtude de programas de mobilidade académica ou de convenios establecidos entre 

elas, se atopen cursando estudos na Universidade de Vigo ou nos seus centros 

adscritos, salvo que as normas que regulen o programa ou o convenio en cuestión 

dispoñan doutros requisitos. 

 

2. Quedan excluídas do ámbito deste regulamento: 

As prácticas externas realizadas no estranxeiro ao abeiro de programas de 

intercambio. 

 
 

Artigo 3. Definición, características e natureza 

 

1. As prácticas académica externas constitúen unha actividade académica de natureza 

formativa realizada polo estudantado e supervisada pola universidade, que permite aplicar e 

completar os coñecementos adquiridos na formación académica. A súa modalidade é 

totalmente presencial. 

 

2. A efectos académicos as Prácticas Externas poden adoptar dúas modalidades: 

 

a) Prácticas Externas Curriculares, que son aquelas que se configuran como actividades 

académicas integradas nun plan de estudos con carácter obrigatorio. O tratamento 

destas prácticas curriculares é como o de calquera materia quedando reflectidas no 

expediente do estudantado, así como no suplemento europeo do título. 

b) Prácticas Externas Extracurriculares, que son aquelas que se realizan con carácter 

voluntario durante o período de formación e que, aínda tendo os mesmos fins que as 

prácticas curriculares, non forman parte do correspondente plano de estudos. Estas 

prácticas poderán reflectirse no expediente a petición do alumnado. 

 

Artigo 4. Obxectivos 

Mediante a realización de prácticas, o estudantado deberá acadar os seguintes obxectivos: 

a) Contribuír á súa formación integral, complementando a súa aprendizaxe teórica e 

práctica. 

b) Facilitar o coñecemento da metodoloxía de traballo adecuada á realidade 

profesional, contrastando e aplicando os coñecementos adquiridos. 

c) Favorecer o desenvolvemento de competencias técnicas, metodolóxicas, persoais 

e participativas, e a adquisición dos valores da innovación, creatividade e 

emprendemento. 

d) Obter unha experiencia práctica axeitada ao nivel de estudos cursados, como 

complemento formativo destes que mellore a súa empregabilidade e que facilite a 

inserción no mercado de traballo. 

Ademais, a realización de prácticas polo estudantado persegue achegar a universidade á 

sociedade promovendo vínculos de colaboración para a transferencia mutua de 

coñecementos e de resultados. 

 

Artigo 5. Estudantado destinatario 

Poderá realizar prácticas o estudantado: 

a) Matriculado no grao en Fisioterapia da Universidade de Vigo. 

b) Alleo, pertencente a outras universidades españolas ou estranxeiras, que goce 

dunha estadía de estudo na Universidade de Vigo en virtude de programas de 

mobilidade académica ou por convenios bilaterais. 

 

Artigo 6. Requisitos do estudantado solicitante 

Para realizar as prácticas externas, as persoas solicitantes deberán cumprir os seguintes 

requisitos: 

1. Estar matriculado no grao de Fisioterapia da Uvigo. 

2. No caso de prácticas curriculares do grao, o alumnado deberá: 

- Estar matriculado na materia Prácticas Externas: Estadías Clínicas 

- Ter cursadas previamente as materias Fisioterapia en Especialidades Clínicas 

I e Fisioterapia en Especialidades Clínicas II. 

 

3. No caso de prácticas extracurriculares do grao, o alumnado deberá: 

- Ter superado a metade dos créditos da titulación (120 créditos).  

 

Artigo 7. Requisitos das entidades colaboradoras 

Para participar no programa de prácticas externas da Facultade de Fisioterapia, a entidade 

colaboradora, xa sexan persoas físicas ou xurídicas, deberán cumprir os requisitos esixidos no 

regulamento de prácticas académicas externas do estudantado da Universidade de Vigo. 

 

Artigo 8. Requisito dos titores/as de prácticas externas 

1. Para realizar as prácticas externas, o estudantado contará ao menos con dúas 

persoas, que actúan como titoras: unha que forme parte do PDI da propia Universidade de 

Vigo (titoría académica) e outra externa, pertencente á entidade colaboradora (titoría 

externa). 

2. O titor ou titora académico deberá ser un/unha docente da Facultade de 

Fisioterapia. Esta persoa ou persoas serán as coordinadoras/es da materia. 

3. O titor ou titora externo, pertencente á entidade colaboradora, deberá estar 

vinculado con ela e contar con experiencia profesional e cos coñecementos necesarios para 

realizar unha titorización efectiva. A persoa que actúe como titora externa non poderá 

coincidir coa persoa que desempeña as funcións de titorización académica na universidade. 

 

Artigo 9.  Cumplimento das obrigas da seguridade social  

- De forma xeral, tanto nos casos de prácticas curriculares remuneradas como de prácticas 

extracurriculares, e de acordo coa disposición adicional quincuaxésima segunda do Real 

Decreto 2/23, do 16 de marzo e coa propia normativa da UVIGO, a responsabilidade da 

inclusión no sistema de Seguridade Social do estudantado será da empresa, institución ou 

entidade na que se desenvolvan as prácticas ou, no caso de programas específicos, das 

entidades que financien ou xestionen o programa de formación.  

- No caso de prácticas no estranxeiro e de prácticas curriculares non remuneradas, a 

Universidade de Vigo asumirá as obrigas ante a Seguridade Social. 

CAPÍTULO II ORGANIZACIÓN  E XESTIÓN DAS PRÁCTICAS EXTERNAS 

 

Artigo 10. Prácticas Externas curriculares  

O Prácticum clínico realizase nos centros conveniados baixo a supervisión do profesorado 

responsable e os/as titores/as clínicos. Establécense 5 grupos de rotación con 6 docentes por 

grupo que inclúen os distintos ámbitos da Fisioterapia de maneira que a súa formación 

abarque as diferentes patoloxías susceptibles de tratamento de Fisioterapia e polo tanto cada 

estudante debe realizar 6 Rotatorios. Cada Rotatorio ten unha duración de 4 semanas  nas 

que o alumnado asiste en xornada de mañá, onde desenvolven actividades en un contexto 

clínico relacionado co exercicio profesional da Fisioterapia e baixo a supervisión dun 

profesor/titor. Cada profesor/titor  ten 1 ou 2  estudantes o seu cargo por rotación.  

Os ámbitos da Fisioterapia onde se desenvolven os diferentes rotatorios son: 

-Fisioterapia neurolóxica adultos  

-Fisioterapia neurolóxica infantil  

-Fisioterapia osteoarticular  

-Fisioterapia en atención comunitaria 

-Fisioterapia cardiorespiratoria 

-Fisioterapia en linfedema 

-Fisioterapia en uroxinecoloxía 

-Fisioterapia en outras especialidades 

 

Artigo 11. Procedemento de adxudicación ao alumnado da entidade colaboradora na que se 

realizarán as prácticas 

Para a adxudicación aos grupos de rotación no momento de realizar a preinscripción na 

materia Prácticas Externas: Estadías Clínicas o alumnado debe priorizar os grupos de 

rotación (de 1 a 5) adxudicándose por preferencia en base a nota media obtida no momento 

da preiscripción segundo a Resolución do 15 de setembro de 2011 da Consellería de 

Educación e Ordenación Universitaria. 

O total do alumnado matriculado dividirase entre os cinco grupos de rotación. As persoas 

coordinadoras realizarán a distribución dos estudantes dentro de cada grupo de rotación 

tendo en conta que non haxa masificación de estudantes nos centros e aos alumnos/as de 

intercambio. 

Unha vez realizada a asignación dos estudantes publicarase na plataforma Moovi, abríndose 

un prazo para posibles reclamacións. Estas serán valoradas polas persoas coordinadoras e 

publicarase o listado definitivo. 

O alumnado de Erasmus propio que soamente cursen unha parte da materia asignaranse ao 

grupo de rotación unha vez distribuídos os demais estudantes que cursan a materia anual, 

esta asignación farase tendo en conta as súas preferencias, a nota media e que non se produza 

unha distorsión na ratio de 1 ou 2 estudantes por docente en cada Rotatorio. Priorizarase 

para que realicen os rotatorios en: Fisioterapia neurolóxica adultos, Fisioterapia neurolóxica 

infantil e Fisioterapia osteoarticular. 

En caso de que un docente por motivos excepcionais non poida impartir a docencia durante 

un tempo determinado, o estudante será asignado a outro/a profesor/a do mesmo ámbito e 

na mesma poboación na medida do posible tendo como referencia o obxectivo de non 

aumentar a ratio estudante/docente. 

Excepcionalmente o alumnado poderá cursar a materia Prácticas Externas: Estadías Clínicas 

en dous cursos académicos para isto deberá solicitalo expoñendo os motivos as persoas 

coordinadoras da materia que deberán emitir un informe valorando os motivos e de ser 

favorable constar os rotatorios, sesións clínicas e seminarios que debe facer en cada curso 

para acadar as competencias.  

 

Artigo 13. Proceso para a realización e entrega de informes, avaliación e cualificación das 

prácticas externas. 

1. Para avaliar e cualificar as prácticas, curriculares ou extracurriculares, o titor/a académico 

cubrirá o correspondente informe de valoración final e terá en conta o informe do titor/a na 

empresa colaboradora ou institución, e a memoria elaborada por cada estudante. 

2. No caso de prácticas curriculares, as guías docentes reflectirán o procedemento de 

avaliación e de cualificación. 

 

Artigo 14. Prácticas Externas Extracurriculares 

1. A Universidade de Vigo poderá encargarlle tramitar, xestionar e difundir as prácticas 

extracurriculares a unha entidade xestora mediante o correspondente encargo de 

xestión.  

2. O procedemento de oferta e de difusión das prácticas externas extracurriculares 

entre o estudantado ao que sexan destinadas recollerá, na medida do posible, os 

seguintes datos:  

 

- Nome ou razón social da entidade colaboradora onde se realizará a práctica.  

- Centro de traballo, localidade e enderezo onde terán lugar.  

- Datas de comezo e de fin das prácticas, así como a duración en horas. 

- Modalidade das prácticas (presencial, en liña ou semipresencial).  

- Dedicación diaria ou xornada e horario asignado, atendendo ao artigo 6 deste regulamento  

- Plan formativo: obxectivos educativos, actividades e competencias que se desenvolverán.  

- A existencia, no seu caso, dalgunha forma de remuneración para o estudantado e a forma 

da súa satisfacción.  

 

3. A Universidade de Vigo elaborará o procedemento específico polo que se rexerán as 

prácticas externas extracurriculares e que recollerá:  

- A duración máxima e mínima.  

- A adxudicación do estudantado na entidade colaboradora  

- A adxudicación do profesorado titor académico de prácticas.  

- As responsabilidades na realización e na aprobación do plan formativo.  

- As normas relativas á remuneración que se poida percibir.  

- A realización e entrega dos informes e, no seu caso, da memoria final.  

- A avaliación das prácticas e a redacción dos correspondentes informes de valoración.  

- As obrigas en materia da inclusión no réxime xeral da seguridade social especificadas no 

RDL 2/2023.  

 

 

 
Artigo 15. Recoñecemento académico e acreditación. 

 

1.As prácticas curriculares incorporaranse ao expediente de modo directo, ao ser unha 

materia do plan de estudos no que o estudantado debe estar matriculado. 

2. Sempre que o estudantado o solicite, que a duración e o proxecto formativo se axuste ao 

estipulado no plan de estudos, e que se cumpra ca presente normativa de prácticas 

académicas externas, as prácticas extracurriculares e as estadías derivadas tanto de bolsas de 

formación en dependencias como, de ser o caso, de bolsas de colaboración con grupos de 

investigación da Universidade de Vigo, poderán recoñecerse e incorporaranse ao expediente 

académico como prácticas externas curriculares ou como unha materia optativa. 

 

A Universidade de Vigo establecerá, a través dos seus centros docentes ou, no seu caso, da 

entidade encargada de xestionar as prácticas extracurriculares, tanto a forma de 

recoñecemento das prácticas extracurriculares do estudantado coma das persoas titoras. 

 

 

 

Artigo 16. Protección de datos e contacto con menores de idade 

 

1. A sinatura do Convenio de cooperación educativa de prácticas externas implica 

aceptar o contido deste regulamento e autorizar que os datos persoais do estudantado 

e os contactos da entidade colaboradora se utilicen e incorporen nos ficheiros da 

Universidade de Vigo, segundo a Lei orgánica 3/2018, do 5 de decembro, de 

protección de datos persoais e garantía dos dereitos dixitais.  

2. A utilización dos datos do alumnado farase co único fin de xestionar correctamente 

as prácticas e de poder facer un seguimento tanto ao acceso ao mercado laboral coma 

á inserción do estudantado. No caso dos datos proporcionados polas entidades 

colaboradoras, a utilización dos datos farase co fin de tramitar os convenios de 

cooperación educativa necesarios para realizar prácticas externas por parte do 

estudantado, difundir as súas ofertas de emprego e bolsas de formación práctica e 

informar de calquera outra actuación referida á mellora da empregabilidade de 

estudantes e titulados/as da Universidade de Vigo. 

3. No caso de que as prácticas externas impliquen o contacto habitual con menores de 

idade, o estudantado terá a obriga de achegar unha certificación negativa do Rexistro 

Central de Delincuentes Sexuais, de acordo co requisito previsto no artigo 13.5 da Lei 

26/2015, do 28 de xullo, de modificación do sistema de protección á infancia e á 

adolescencia antes de incorporarse á entidade colaboradora. Na medida en que a 

universidade vaia incorporando centros na plataforma de intermediación de datos 

(PID) do Ministerio de Xustiza, será a universidade a encargada de consultar esta 

información sempre que non exista oposición por parte da persoa interesada. 


